Татарстан Республикасы мәгариф һәм фән министрлыгы 

Балык – Бистәсе муниципаль  районы мәгариф бүлеге 

Зур Мәшләк  урта гомум белем бирү мәктәбе

Сыйныфтан тыш чаралар 
( татар теле һәм әдәбияты 
укытучыларына ярдәмлек)
[image: image1.wmf]

З2006 ел

   Әлеге методик куллама татар теле һәм әдәбияты укытучыларына адреслана

   Методик кулланмада 5-11 нче сыйныф укучылары өчен татар әдәбиятыннан экология, әйләнә-тирә мохитне саклау темасына үткәрелгән дәрес эшкәртмәләре һәм сыйныфтан тыш чара үрнәкләре тәкдим ителә.

Әлеге кулланма методик киңәшмә һәм гуманитар фәннәр утрышында тикшерелде һәм расланды

© Зур Мәшләк урта мәктәбе 2006 ел

Авторы: Татар теле һәм әдәбияты укытучысы  

               Вафина Валентина Ивановна 

Эчтәлек  

Сыйныфтан тыш чара эшкәртмәләре

Исемең матур, кемнәр 

куйган? ..............................................2
Яшәсен халык әдәбияты
(халык авыз иҗаты кичәсе).............8
1
       Исемең  матур, кемнәр куйган?

Максат:  
              Борынгы татар исемнәрен барлау, мәгънәләрен ачыклау,

               Кеше исемнәренең шактый кызыклы һәм бай тарихы,                             

               Үзенчәлекле традицияләренә кызыксыну уяту.

Җиһазлау :
«Исемең матур кемнәр куйган? » дигән плакат, исемнәр язылган плакат, магнитофон, кассета. 

     Сыйныфтан тыш чара барышы

  Исәнмесез укытучылар, укучылар.
 «Исемең матур кемнәр куйган?» исемле КВНда безнең уенчыларыбыз үзләренең тапкырлыкларын күрсәтәчәкләр. Жюри әгъзалары КВН барышын күзәтеп дөрес бәя бирерләр дип уенчыларыбыз ышанып кала. Залда утырган укучылар командалар ярдәмчелђре булырлар.(залдагы уенчылар икегә бүленеп утыралар)

(кассета куела. Җыр»Гөлнарым» Музыка астында сөйләү.)

Дөньяга яңа кеше килде. Аңа кушу өчен исем кирәк. Матур исем, мәгънәле исем, зәвыклы исем, аһәңле исем-кыскасы, әйбәт исем. Татар халкының дисәләрдән артык гасырларны эченә алган тоташ буыннар чылбырыннан гыйбарәт милли исемнәр тезмәсен өзмичә алга таба дәвам итәрлек исем, халык рухын саклый торган милли исем кирәк.

         Кеше исемнәре-гадәти геәђ сүзләр түгел, бәлки телебезнең җәүһәрләре, алтын-көмеш якутлардан кыйммәтле асыл хазинәсе, милләтебезнең милли йөзе,көзгесе, тарихи үткәне, бүгенгесе һәм киләчәге.

           Кем син ?  Исемең ничек, ничек аталасың, милләттәшем?   Бу борчулы-җитди сорауны юкка гына бирмәдем. Татар милләтенең киләчђгенә исем сайлау, исем кушу- бирүнең үтә җаваплы, гаять мөһим, ифрат таләпчән нәзберек-талымлы- нәзакатле эш булуын ассызыклау өчен бирдем.

           Татарча милли исемнәр татарлыкны, татар халкының милли йөзен, төсен, сыйфатын, тарихи үткәнен, бүгенгесен һәм киләчәген тиешенчә яклый  һәм саклый. Чөнки милли исем гомеренең чиге юк, аның көч-кодрәтен үлчәве юк.
· Без хәзер уеныбызны башлыйбыз. Командаларны алкышлап бирегә чакырабыз.(музыка астында командалар чыга)

· Бирем

Командалар берсен-берсе сәламлыйлар.(исем, девиз, җыр)

Өммегөлсем.  

 Девиз   Ай кебек яктыртырга

              Кояш кебек җылытырга,

                Назлы, матур булырга.

Җыр »Өммегөлсем»

Әнисә  Девиз   Җитез,уңган, матур булырга һәм җиңеп чыгарга.

Җыр »Әнисә»

—бирем

Кеше исеменә багышланган шигырь уку.

—бирем

Һәр команда хатын—кыз исеменә багышланган җыр башкарырга тиеш.
—бирем

Хәзер г хәрефеннән башланган исемнәр язу. Командалар бергә эшли. Өч минут вакыт бирелә. Жюри әгъзалары вакытны карап тора. (Бу вакытта »Өммегөлсем» команда ярдәмчеләре ярдәмгә килә. »Гөлбану» уенын уйныйлар.)
—бирем

Өй эше. Исемнәрнең мәгънәсен әйтү. Уен чылбыр тәртибендә бара.(музыка астында уку)

—бирем

Сорауларга җавап бирү.
-Ленин, Маркс, Энгельс, революция, большевик сүзләре аша татар телендә нинди исемнәр барлыкка килгән?

-наз кушымчасы ярдәмендә татар телендә нинди исемнәр ясалган.?

Музыкаль тәнәфес. »Ачык авыз, җебегән тавык син» уены
—бирем

Хатын-кыз исемнәрен ясаучы кушымчаларны төшереп калдыру юлы белән кайбер ирләр исемнәре ясала,яки киресенчә.
(Һәр команда бергә яза, нәтиҗә ясап исемнәрне укыячаксыз. Командалар уйнаганда  “Әнисә” команда ярдәмчеләре ярдәмгә килә.  “Сәлим-Сәлимә” уенын уйныйлар)
—бирем
 Өй эше. Озын әйтелешле исемнәр укый. Һәр команда укый һәм жюрига бирђ. Жюри әгъзалары исемнәрдәге хәреф санын санарга тиеш буласыз. Барлыгы нинди сан килеп чыгачак.
—Уенга нәтиҗә чыгару. Жюри соңгы нәтиҗәләрен чыгарсын.
(музыка кую, шигырь уку)

«Исеме онытылмаган кеше-иң

бәхетле кеше»

Алишер Нәваи

И адәмнәр ,кирәк белмәк

Исем бирмәк, исем кушмак,

Исем алмак, исем тотмак,

Исем йөртмәк- олуг нәрсә,

Исемең дан алса, мәртәбә,

Исемең хур булса, мәсхәрә.

                     Исем йөртмәк-серле хикмәт,

                     Исем тотмак-гомер, хезмәт,

                     Җисем үлсә, исем кала,

                     Исем үлсә, нәрсәң кала.

                     Әй, укучым, әйтеп кара,

                     Җирдә яшәвең югала.

Җисем-исем боҗра-алка,

Яхшы исем өскә калка,

Һәркемгә зарурдыр белсә,

Исем- иң кадерле нәрсә.

                     Гамәлең булса, күркәм-зат,

                    Тарихка керә исем-ат-

                     Исем асыл итә алга

                    Чал тарихка китә алган.

Бу дөньяда шул нәрсәне,

И кешеләр, булдыралыйк,

Тарихта урын алырлык

Яхшы исем калдыралыйк.

-Ә хәзер сүзне жюри әгъзаларына бирәбез.

        Яшәсен халык әдәбияты!

     (халык авыз иҗаты кичәсе)

Максат:  укучыларга фольклорның төрләре буенча өстәмә мәгьлүмат бирү; кызыксыну уяту; патриотик хисләрен үстерү; сәхнәдә чыгыш ясау күнекмәләре бирү.

Җиһазлау: фольклор галимнәренең портретлары, фольклор китапларыннан күргәзмә, плакатлар.

Әллүки” җыры башкарыла

1укучы Хәерле көн, кадерле тамашачылар!

2укучы Исәнмесез, хөрмәтле кунаклар!

1укучы      Без бүген халык авыз иҗаты кичәсенә җыелдык. Халык авыз иҗаты дигәч тә, күңелгә Г.Тукай сүзләре килә:”Бу шундый әдәбият, әле дөньяда язу сәнгате булмаган чакта ук, авыздан-авызга сөйләнеп, бабадан-атага, атадан –балага ишетелеп, буыннан буынга калып килгән әдәбияттыр. Халык әдәбияты бер дә кәгазьгә язылмаса да, буыннан буынга ишетелеп, халык күңелендә бер дә онытылмый торадыр.

2укучы      Дөресен әйткәндә”халык зур ул, көчле ул, дәртле ул, моңлы ул, әдип ул, шагыйрь ул”,-дип яза Г.Тукай. 

1укучы     Иске, күчмә заманнардан калган гадәтме, нидәндер, безнең халык-шигырь вә җыр-бәетләр чыгарырга бик маһир халык. Чү, әз генә бер нәрсә”шылт!” иттеме, инде аның турында иртәгә урамга бәетләр чыга.

2укучы         Бөек шагыйребез Г.Тукайның “Халык әдәбияты” дигән лекцияләрендә китерелгән фикерләрнең дөреслеген без бүген кичәбездә раслыйбыз.

1укучы       Син ничек уйлыйсың, бәлки кунакларга   бер-бер әкият сөйләп китәргә кирәктер?

2укучы      Бик әйбәт булыр. Әйдә, сөйләп җибәр.

1укучы   Борын заманда

              Аю команда

              Бүре сарык көткәндә,

             Төлке тавык көткәндә,

              Тычкан олау чапканда,

              Куян камыр басканда,

             Әбинең әбисе

             Бәби булып ятканда,

             Идел чыккан болактан,

             Әкият чыккан колактан,

             Мин сөйлимен, син тыңла,

             Сүзне башлыйм ерактан

             Борын заманда

             Яшәгән ди, бер бай

             Ул салган ди зур сарай

             Сарай булган ди ак таштан

              Сөйлимме яңа баштан?

2укучы сөйләмә

.

1укучы Ярар, сөйләмим алайса.

2укучы Сөйләмәсәң, сөйләүчеләр табылыр

.

1укучы Алия әкият сөйли. Бусы инде чын әкият. Колак салып тыңлагыз.

Шәмсевәлиева Алия әкият сөйли.

2укучы   Тагын Тукайга мөрәҗәгать итик. Бусы-халык җырлары турында.

1укучы  
Шагыйрь:”Белергә кирәк ки, халык җырлары халкыбыз күңеленең һич тә тутыкмас вә күгәрмәс саф вә рәүшан көзгеседер. Бу- бертөрле сихерле көзгедер. Чөнки халыкның бер генә җыруын тотып нечкәләсәң, шөбһәсез, аның халәте рухиясен, нәрсә уйлаганын вә ни хакында нинди фикердә икәнен белеп буладыр. Халык җырларына әһәмият бирергә кирәк. Чөнки чын халык телен, чын халык рухын безгә тик халык җыруларыннан гына табып була.Халык җырлары безнең киләчәктә мәйданга киләчәк әдәбиятыбызга бер дә, шөбһәсез, нигез булачактыр”, - дип әйткән 

1укучы   Ә хәзер сәхнәгә  җыр осталарын чакырабыз

1.татар халык җыры  Алмагачлары
Нинди матур безнең туган яклар

Нинди күркәм безнең ягыбыз

Кайда бар соң бездәгедәй

Татарстан туган ягыбыз

Әй, җырлыйсы килә шушы җырны

Бу җыр шундый якын күңелгә

Җырлаган җыр кебек яшьлек таңы

Шаулап үтәр гомер-гомергә
2. татар халык җыры Сагыну

Йолдызлыры үзенә чакырып торган

 Тын кичләрне күңлем сагына

Моңайган саен сандугачны тыңлыйм

Моңлы җырын отып алырга

3 татар халык җыры  Ай,былбылым

Аланнарың әй туган як

Чәчәкләр белән тулы

Зәңгәр күктә тургайларның

Тибрәнә шатлык җыры

4 татар халык  җыры.Күбәләгем

2укучы    Халкыбыз телгә оста, юморга бай, теләсә нинди сорауга аның җавабы әзер. Кечкенә генә бер җөмлә белән ул олы, зур фикерләр әйтә ала. Мәкаль һәм әйтемнәр-шундыйлар.

1укучы     Ә сез хөрмәтле кунаклар мәкаль һәм әйтемнәр беләсезме? Әйдәгез ярыш оештырып алыйк! 

2укучы    Рәхмәт. Булдырдыгыз.

1укучы  Безнең халык сүзгә һәм җырга оста булу белән бергә, ут чыгарып биергә дә яраткан. Такмак әйтеп, кул чабып торган . Менә болай:

                                 Бие,бие Хәйбулла

                                 Биегән кеше бай була

                                 Бай булмаса, тук була,

                                 Кайгы-моңы юк була.

Шаян татар халык бие.

2укучы  Ачыдан ачырак, таталыдан татлырак, усалдан усалрак, дөрестән дөресрәк ни бар дөньяда?

-тел

1укучы   Әйе, ә менә такмакларда бөтен үзенчәлекләре дә чагыла. Сәхнәгә такмак осталарын чакырабыз. (такмак әйтелә)

2укучы   халкыбыз бүген дә иҗат итә. Без еш кына әби-бабаларыбыздан җырлар, бәетләр, табышмаклар , әкиятләр , мөнәҗәтләр ишетәбез.

1укучы Халык авыз иҗаты безнең әдәбиятыбызга нигез булып торган.  

Татар халкы төрле этник һәм төрле этнографик төркемнәрдән тора: Казан татарлары, мишәрләр, керәшеннәр, Нократ, Касыйм, Әстерхан, Себер, Пермь татарлары. Шулар арасында керәшен татарлары үзләренә генә хас гореф-гадәт-йолалары белән аерылып тора.Хәзер Мәшләк авылы керәшен татарларына хас көй тыңлап үтәрсез.

Керәшен халык җыры

2укучы  Халык иҗаты-безне бабаларыбыз тарафыннан безгә калдырган иң кадерле мирас. Анда безнең телебез, рухыбыз саклана. Бу иҗатны онытмасак, милләтебез яшәр, телебез сакланыр.

1укучы Кичәбезне Тукай сүзләре белән тәмамлыйсы килә:

                                 Яшәсен халык әдәбияты!

                                  Яшәсен Туган тел! 

Безнең адрес

422658, Татарстан Республикасы

Балык –Бистәсе районы

Зур Мәшләк авылы

Мәктәп урамы, 5 йорт

тел: 3-17-00
Зур Мәшләк

